
				Chesta paggena è stata leggiuta du' vote e mo è fernuta. 


Castiello d’oro, campaniello ’argiento, 

uocchie lucente comm’a nu brillante, 

faccella culurata ’e sentimento, 

m’ite rummaso scunzulato amante! 

Bellezze meie tanto desiderate, 

comm’ ’a croce venette pe Giesù, 

è venuto ’o Destino e v’ha squagliate... 

Addò ve cerco? Addò ve trovo cchiù? 

Làcreme amare comm’ ’o ffele amaro, 

suspire nire ’e nu perduto Ammore, 

d’ ’a passiona mia ricordo caro, 

ribbazzato pe sempe int’ ’a stu core; 

vuie site ’o suonno ’e tutte li nnuttate, 

vuie site ’a spina ca penà me fa, 

e, pe stu core, tanta curtellate, 

ca nun se ponno mai cchiù resanà!

  				Urtemo cagnamiento 'o 28 set 2019, a 'e 22:28
  		
  		 
 
  	

  
	
			
			
	    Lingue

	    
	        

	        

	        Sta paggena nun è a disposizione dint'a ll'ati llengue.

